ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 25-Ի N 169-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2016 թվականի փետրվարի 25-ի N 169-Ն որոշման հավելվածի 2-րդ կետի համաձայն՝ ֆինանսների նախարարությունը ՀՀ ԳՆ սննդամթերքի անվտանգության պետական ծառայությանն է տրամադրում «Բացթողում` ներքին սպառման համար» և «Վերամշակում՝ ներքին սպառման համար» մաքսային ընթացակարգերով Հայաստանի Հանրապետություն ներմուծված արտաքին տնտեսական գործունեության ապրանքային անվանացանկի (ԱՏԳ ԱԱ) 31-րդ խմբի և 3808 ծածկագրի ապրանքների, ինչպես նաև Հայաստանի Հանրապետության կառավարության 2014 թվականի հոկտեմբերի 30-ի N 1205-Ն որոշման N 1 հավելվածի, Հայաստանի Հանրապետության կառավարության 2014 թվականի հոկտեմբերի 30-ի N 1211-Ն որոշման հավելվածի N 1 աղյուսակի, Հայաստանի Հանրապետության կառավարության 2014 թվականի հոկտեմբերի 30-ի N 1237-Ն որոշման N 3 հավելվածի և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետի 2013 թվականի նոյեմբերի 22-ի N 700-Ն հրամանի հավելվածի ցանկերում նշված սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական կարանտին հսկողության (վերահսկողության) ենթակա ապրանքների վերաբերյալ տեղեկատվությունը (այսուհետ՝ տեղեկատվություն): 
Մաքսային կարգավորման մասին ՀՀ օրենքի 186-րդ հոդվածի 2-րդ մասի համաձայն՝ Հայաստանի Հանրապետության տարածք Միության անդամ պետություններից ներմուծվող (բացառությամբ օդային տրանսպորտով ներմուծման) ապրանքները ձևակերպվում են «Մաքսային տարանցում» մաքսային ընթացակարգով:
Հետևաբար, Միության անդամ պետություններից ներմուծվող ապրանքների նկատմամբ ևս պատշաճ սահմանային վերահսկողություն իրականացնելու համար անհրաժեշտ է ՀՀ կառավարության 2016 թվականի  փետրվարի 25-ի N 169-Ն որոշման հավելվածի 2-րդ կետով նախատեսել նաև «Մաքսային տարանցում» մաքսային ընթացակարգը:
2. Առաջարկվող կարգավորման բնույթը 

Առաջարկվում է ՀՀ կառավարության 2016 թվականի  փետրվարի 25-ի N 169-Ն որոշման հավելվածի 2-րդ կետում լրացում կատարել և նախատեսել նաև Մաքսային տարանցում» մաքսային ընթացակարգով ներմուծվող համապատասխան ապրանքների վերաբերյալ տեղեկատվության տարմադրումը:
 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը

Հայաստանի Հանրապետության կառավարության 2016 թվականի փետրվարի 25-ի N 169-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունմամբ ՀՀ կառավարությանն առընթեր պետական եկամուտների կոմիտեի կողմից տեղեկատվություն կներկայացվի նաև Եվրասիական տնտեսական միության անդամ երկրներից ՀՀ տարածք ներմուծված սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական կարանտին հսկողության (վերահսկողության) ենթակա ապրանքների վերաբերյալ տեղեկատվություն՝ համաձայն որոշման հավելվածի 3-րդ կետով սահմանված ձևաչափի, ինչը կապահովի նաև ԵԱՏՄ անդամ երկրներից ՀՀ տարածք ներմուծումների պատշաճ վերահսկողությունը:
